
GOUVÈNÈ CUOMO OGMANTE PREZANS GAD NASYONAL POU LAVÈY NOUVÈL ANE NAN VIL NEW 
YORK  

 
Gouvènè Andrew M. Cuomo jodia te anonse ke Lame New York ak Gad Nasyonal Ayeryen pral gen yon 
fòt prezans pandan lavèy joudlan, kondwi misyon sekirite siplemantè nan tout vil New York, pi vizib nan 
Penn Station, tèminal PATH, ak ayewopò LaGuardia ak JFK. 
 
“Lavèy Joudlan se yon tan selebrasyon pou Nouyòkè yo, e yon fòt prezans sekirite pral ede asire ke aswè 
a rete yon moman fèt ki ansekirite pou tout moun,” Gouvènè Cuomo te deklare. 
 
Gouvènè a te otorize yon ogmantasyon nan fòs pèsonèl sekirite divizyon sekirite enteryè nan vil New 
York, gwoup travay konjwen Empire Shield, nan septanm 2014—preske double gwosè fòs kap ede 
lapolis ak sekouris ijans yo. 
 
Yo estime ke yon milyon moun pral selebre nouvèl ane a nan Times Square. Depatman lapolis New York 
pral kontwole tout pwen daksè yo nan Time Square nan kad plan sekirite aswè a. Yo pap otorize valiz 
oswa sakado. Ploton Sèvis Ijans, inite kanin reniflè bonb ak dwòg ansanm avèk lòt pèsonèl kont teworis 
pral prezan nan Times Square nan lavèl joudlan. 
 
24yèm Ekip Sipò Sivil Gad Nasyonal, yon eleman repons rapid aplentan ki detekte danje radyolojik, 
biyolojik oswa chimik, pral bay tou yon detachman nan Manhattan pou sipòte depatman lapolis New 
York. Detachman 22-man , ki baze nan Fort Hamilton nan Brooklyn te fè patenarya avèk NYPD pou 
sipòte operasyon kont teworis depi fòmasyon inite a nan 2010. 
 
Nan katye jeneral Gad Nasyonal New York nan Latham, reprezantan pèsonèl nan fòs militè Eta New York 
pral opere sant operasyon konjwen Gad Nasyonal la. Pwen kòmann ak kontwòl sa a bay lyezon ak 
koneksyon a biwo jesyon ijans Eta ak depatman sekirite enteryè Eta New York. 
 
Gad Nasyonal New York pral bay tou ofisye lyezon yo nan depatman lapolis vil New York an preparasyon 
pou selebrasyon nouvèl ane a. 

Anplis, jan yo fè chak jou, manm gad nasyonal ayeryen New York ki afekte nan sektè defans ayeryen lès 
nan Rome pral kontwole syèl la sou pati lès Etazini. Sektè defans ayeryen lès la se yon konpoze nan 
kòmann defans ayewo-spasyal Amerik di Nò e li kontwole regilyèman espas ayeryen sou gwo vil Etazini 
yo. 
 
Pou jwenn plis enfòmasyon sou kapasite ak òganizasyon Gad Nasyonal New York, vizite sitwèb divizyon 
militè ak afè naval nan www.dmna.state.ny.us. 

